
Brahmeshadharmakritam Shri Krishnastotrarajapathanam

ப்³ரஹ்மேஶத⁴ர்மக்ரு’தம் ஶ்ரீக்ரு’ஷ்ணஸ்தோத்ரராஜபட²நம்

ப்³ரஹ்மோவாச ।
வரம் வரேண்யம் வரத³ம் வரதா³நாம் ச காரணம் ।
காரணம் ஸர்வபூ⁴தாநாம் தேஜோரூபம் நமாம்யஹம் ॥ 93॥
மங்க³ளம் மங்க³ளாநாம் ச மங்க³ளம் மங்க³ளப்ரத³ம் ।
ஸமஸ்தமங்க³ளாதா⁴ரம் தேஜோரூபம் நமாம்யஹம் ॥ 94॥
ஸ்தி²தம் ஸர்வத்ர நிர்லிப்தமாத்மரூபம் பராத்பரம் ।
நிரீஹமவிதர்க்யம் ச தேஜோரூபம் நமாம்யஹம் ॥ 95॥
ஸகு³ணம் நிர்கு³ணம் ப்³ரஹ்ம ஜ்யோதீரூபம் ஸநாதநம் ।
ஸாகாரம் ச நிராகாரம் தேஜோரூபம் நமாம்யஹம் ॥ 96॥
தமநிர்வசநீயம் ச வ்யக்தமவ்யக்தமேககம் ।
ஸ்வேச்சா²மயம் ஸர்வரூபம் தேஜோரூபம் நமாம்யஹம் ॥ 97॥
கு³ணத்ரயவிபா⁴கா³ய ரூபத்ரயத⁴ரம் பரம் ।
கலயா தே க்ரு’தா:ஸர்வே கிம் ஜாநந்தி ஶ்ருதே: பரம் ॥ 98॥
ஸர்வாதா⁴ரம் ஸர்வரூபம் ஸர்வபீ³ஜமபீ³ஜகம் ।
ஸர்வாந்தகமநந்தம் ச தேஜோரூபம் நமாம்யஹம் ॥ 99॥
லக்ஷ்யம் ஷட்³கு³ணரூபம் ச வர்ணநீயம் விசக்ஷணை: ।
கிம் வர்ணயாமி லக்ஷ்யம் ச தேஜோரூபம் நமாம்யஹம் ॥ 5.100॥
அஶரீரம் விக்³ரஹவதி³ந்த்³ரியம் யத³தீந்த்³ரியம் ।
யத³ஸாக்ஷி ஸர்வஸாக்ஷி தேஜோரூபம் நமாம்யஹம் ॥ 101॥
க³மநார்ஹமபாத³ம் யத³சக்ஷு:ஸர்வத³ர்ஶநம் ।
ஹஸ்தாஸ்யஹீநம் யத்³போ⁴க்த்ரு’ தேஜோரூபம் நமாம்யஹம் ॥ 102॥
வேதே³ நிரூபிதம் வஸ்து ஸந்த: ஶக்தாஶ்ச வர்ணிதும் ।
வேதே³ऽநிரூபிதம் யத்தத்தேஜோரூபம் நமாம்யஹம் ॥ 103॥

ஸர்வேஶம் யத³நீஶம் யத்ஸர்வாதி³ யத³நாதி³ யத் ।
ஸர்வாத்மகமநாத்மம் யத்தேஜோரூபம் நமாம்யஹம் ॥ 104॥
அஹம் விதா⁴தா ஜக³தோ வேதா³நாம் ஜநக:ஸ்வயம் ।
பாதா த⁴ர்மோ ஹரோ ஹர்தா ஸ்தோதும் ஶக்தா ந கேऽபி யத் ॥ 105॥
ஸேவயா தவ த⁴ர்மோऽயம் பாலநே ச நிரூபித: ।
தவாஜ்ஞயா ச ஸம்ஹர்தா த்வயா காலே நிரூபிதே ॥ 106॥
நி:ஶேஷோத்பத்திகர்த்தாऽஹம் த்வத்பாதா³ம்போ⁴ஜஸேவயா ।
கர்மிணாம் ப²லதா³தா ச த்வம் ப⁴க்தாநாம் ச ந: ப்ரபு: ⁴ ॥ 107॥
ப்³ரஹ்மாண்டே³ பி³ம்ப³ஸத்³ரு’ஶே பூ⁴த்வா விஷயிணோ வயம் ।
ஏவம் கதிவிதா: ⁴ ஸந்தி தேஷ்வநந்தேஷு ஸேவகா:॥ 108॥
யதா² ந ஸங்க்²யா ரேணூநாம் ததா² தேஷாமணீயஸாம் ।
ஸர்வேஷாம் ஜநகஶ்சேஶோ யஸ்தம் ஸ்தோதும் ச கே க்ஷமா:॥ 109॥
ஏகைகலோமவிவரே ப்³ரஹ்மாண்ட³மேகமேககம் ।
யஸ்யைவ மஹதோ விஷ்ணோ: ஷோட³ஶாம்ஶஸ்தவைவ ஸ:॥ 5.110॥
த்⁴யாயந்தே யோகி³ந:ஸர்வே தவைதத்³ரூபமீப்ஸிதம் ।
த்வத்³ப⁴க்ததா³ஸ்யநிரதா: ஸேவந்தே சரணாம்பு³ஜம் ॥ 111॥
கிஶோரம் ஸுந்த³ரதரம் யத்³ரூபம் கமநீயகம் ।
மந்த்ரத்⁴யாநாநுரூபம் ச த³ர்ஶயாஸ்மாகமீஶ்வர ॥ 112॥
நவீநஜலத³ஶ்யாமபீதாம்ப³ரத⁴ரம் வரம் ।
த்³விபு⁴ஜம் முரலீஹஸ்தம் ஸஸ்மிதம் ஸுமநோஹரம் ॥ 113॥
மயூரபிச்ச²சூட³ம் ச மாலதீஜாலமண்டி³தம் ।
சந்த³நாகு³ருகஸ்தூரீகுங்குமத்³ரவசர்சிதம் ॥ 114॥
அமூல்யரத்நஸாராணாம் ஸாரபூ⁴ஷணபூ⁴ஷிதம் ।
அமூல்யரத்நரசிதகிரீடமுகுடோஜ்ஜ்வலம் ॥ 115॥
ஶரத்ப்ரபு²ல்லபத்³மாநாம் ப்ரபா⁴மோஷ்யாஸ்யசந்த்³ரகம் ।
பக்வபி³ம்ப³ஸமாநேந ஹ்யத⁴ரோஷ்டே²ந ராஜிதம் ॥ 116॥
பக்வதா³டி³மபீ³ஜாப⁴த³ந்தபங்க்திமநோஹரம் ।
கேலீகத³ம்ப³மூலே ச ஸ்தி²தம் ராஸரஸோந்முக²ம் ॥ 117॥

கோ³பீவக்த்ரஸ்மிததநும் ராதா⁴வக்ஷ:ஸ்த²லஸ்தி²தம் ।
ஏவம் வாஞ்சி²தரூபம் தே த்³ரஷ்டும் கோ வா ந சோத்ஸுக:॥ 118॥
இத்யேவமுக்த்வா விஶ்வஸ்ரு’ட் ப்ரணநாம புந: புந: ।
ஏவம் ஸ்தோத்ரேண துஷ்டாவ த⁴ர்மோऽபி ஶங்கர:ஸ்வயம் ॥ 119॥
நநாம பூ⁴யோ பூ⁴யஶ்ச ஸாஶ்ருபூர்ணவிலோசந: ।
திஷ்ட²தோऽபி புந:ஸ்தோத்ரம் ப்ரசக்ருஸ்த்ரித³ஶேஶ்வரா:॥ 5.120॥
வ்யாப்தாஸ்தத்ராஶ்ரமே ஸர்வே ஶ்ரீக்ரு’ஷ்ணதேஜஸா முநே ।
ஸ்தவராஜமிமம் நித்யம் ப்³ரஹ்மேஶத⁴ர்மபி:⁴ க்ரு’தம் ॥ 121॥
பூஜாகாலே ஹரேரேவம் ப⁴க்தியுக்தஶ்ச ய: படே²த் ।
ஸுது³ர்லபா⁴ம் த்³ரு’டா⁴ம் ப⁴க்திம் நிஶ்சலாம் லப⁴தே ஹரே:॥ 122॥
ஸுராஸுரமுநீந்த்³ராணாம் து³ர்லப⁴ம் தா³ஸ்யமேவ ச ।
அணிமாதி³கஸித்³தி⁴ம் ச ஸாலோக்யாதி³ சதுஷ்டயம் ॥ 123॥
இஹைவ விஷ்ணுதுல்யஶ்ச விக்²யாத: பூஜிதோ த்⁴ருவம் ।
வாக்ஸித்³தி⁴ர்மந்த்ரஸித்³தி⁴ஶ்ச ப⁴வேத்தஸ்ய ஸுநிஶ்சிதம் ॥ 124॥
ஸர்வஸௌபா⁴ம்யஸம்யுக்தம் யஶஸா பூரிதம் ஜக³த் ।
புத்ரஶ்ச வித்³யா கவிதா நிஶ்சலா கமலா ததா²॥ 125॥
பத்நீ பதிவ்ரதா ஸாத்⁴வீ ஸுஶீலா ஸுஸ்தி²ரா: ப்ரஜா: ।
கீர்திஶ்ச சிரகாலீநா த்வந்தே க்ரு’ஷ்ணாந்திகே க³தி:॥ 126॥
இதி ஶ்ரீப்³ரஹ்மவைவர்தே மஹாபுராணே ஶ்ரீக்ரு’ஷ்ணஜந்மக²ண்டே³ ।
கோ³லோகவர்ணநே ஶ்ரீக்ரு’ஷ்ணஸ்தோத்ரராஜபட²நம் நாம பஞ்சமோऽத்⁴யாய:॥ 5॥
ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, பூர்வபா⁴க³ । அத்⁴யாய 5/94-119॥

